
NOTA 

Suġġett: ‒ Riżultat tal-Votazzjoni  

‒ Regolament tal-Parlament Ewropew u tal-Kunsill li jemenda r-
Regolament (KE) Nru 862/2007 dwar l-istatistika Komunitarja dwar il-
migrazzjoni u l-protezzjoni internazzjonali 

= Adozzjoni tal-pożizzjoni tal-Kunsill fl-ewwel qari u tad-dikjarazzjoni 
tar-raġunijiet tal-Kunsill 

= Eżitu tal-proċedura bil-miktub li tlestiet fl-20 ta’ Marzu 2020 
  

L-eżitu tal-votazzjoni dwar l-att leġislattiv imsemmi hawn fuq jinsab fl-Anness għal din in-nota. 

Id-dikjarazzjonijiet u/jew l-ispjegazzjonijiet tal-vot jinsabu fl-Anness 2 għal din in-nota. 

ANNESS 2 

Dikjarazzjoni minn Malta u s-Slovakkja 

Ngħarfu l-isforzi tal-Presidenza biex tilħaq kompromess mal-Parlament Ewropew dwar l-abbozz ta' 

Regolament tal-Parlament Ewropew u tal-Kunsill li jemenda r-Regolament (KE) Nru 862/2007 tal-

Parlament Ewropew u tal-Kunsill dwar l-istatistika Komunitarja dwar il-migrazzjoni u l-protezzjoni 

internazzjonali. 

Madankollu, ma nistgħux naċċettaw il-kompromess kif iddikjarat fil-"Proposta għal Regolament 

tal-Parlament Ewropew u tal-Kunsill li jemenda r-Regolament (KE) Nru 862/2007 tal-Parlament 

Ewropew u tal-Kunsill dwar l-istatistika Komunitarja dwar il-migrazzjoni u l-protezzjoni 

internazzjonali" (ST 15300/19). 

It-tħassib tagħna dwar dan l-abbozz ta' regolament, kif diġà espress waqt diversi Gruppi ta' Ħidma 

tal-Kunsill dwar l-Istatistika, u fil-laqgħat tal-COREPER tal-20 ta' Novembru 2019, l-4 ta' 

Diċembru 2019 u l-15 ta' Jannar 2020, kif ukoll permezz tal-proċedura ta' silenzju li kienet tnediet, 

ma ġiex indirizzat. Jippersisti n-nuqqas ta' ġustifikazzjoni reali u rilevanti għad-data addizzjonali u 

tal-valur miżjud tagħha fit-tfassil ta' politika, u l-problema tar-rappurtar doppju ma ġietx indirizzata 

b'mod adegwat, anzi baqgħet ma ġietx iċċarata. Barra minn hekk, il-bidla għall-premessa 11, fejn 

tintalab il-prijoritizzazzjoni tal-inklużjoni tar-rekwiżiti tad-data fl-arkitettura legali tar-regolament, 

aggravat il-problema tagħna dwar il-proċess peress li din qed tippermetti ċ-ċirkomvenzjoni ta' 

valutazzjoni tal-impatt xierqa fir-rigward tal-ħtiġijiet ta' politika tagħhom u qed toħloq 

restrizzjonijiet amministrattivi u ta' riżorsi kbar u mhux sostanzjati għall-Istati Membri. 

